
E mérkuré, 9 gershor 2021 - Shenjtori i dités.

DITE KRESHME, POR HAHET PESHK.

KRISHTI U NGJALL!

Mbyllja e Pashkés. Oshénar Kirili i Aleksandrisé. Déshmore Enatha. Maksimiani i
Sirakuzés.

- Mbyllja e Pashkeés -

Sot éshté dita e 39-té pas Pashkeés. Sot kremtohet kjo dité me shérbesé té njejtjé si
ditén e Dielés sé Pashkés, prandaj dita ka edhe karakter kremtues, megjithése bie
e merkuré. Gjithé kéto dité i kemi filluar pershéndetjet me KRISHTI U NGJALL, deri
sot né mbrémje vazhdojmé té pérsgendesim po késhtu.

Nesér, ditén e 40-té, kremtojmé Ngjitjen né qiej té Krishtit.

- Oshénar Kirili i Aleksandrisé -

Lindi né vitin 370 né Aleksandri. Shén Nikodhim Agjirioti né sinaksarin e tij thoté se
Shén Kirili jetoi né vitet e mbretérisé sé Theodhosit. Prindérit e tij ishin shumé
besimtaré. Né kujdesin e xhaxhait té tij, Theofilit té Aleksandris€, Shén Kirili studioi
theologji dhe filozofi. Gjaté periudhés sé ushtrimit té tij né shkretétire, Kirili u lidh
me asketin e famshém Isidor Pilusiotin té cilin e nderonte dhe e respektonte
shumé. Rreth vitit 400 u hirotonis dhjak e mé pas prift nga Theofili i Aleksandrisé.
Formimi i tij theologjik ishte kaq i larté, saqgé né vitin 412 u bé trashégimtar i



xhaxhait té tij né fronin e Patriarkut té Aleksandrisé. Sapo hipi né fron, ai pérzuri
nga perandoria heretikét dhe skizmatikét e quajtur novatiané. Kéta té fundit, duke i
pérngjasuar farisenjve, e quanin veten té pastér dhe té drejté. Vishnin rroba té
bardha pér té treguar gjoja pastértiné e shpirtit té tyre. Gjithashtu thoshin se ata
gé bénin mékat pér vdekje pas pagézimit, nuk duhet té hynin né kishe.

Shenjti kérkonte ndihmén hyjnore, pér té larguar frymérat e kéqgija dhe demonét
nga njé altar i vjetér gé ndodhej né Manuf. Edhe Patriarku Theofil kishte dashur ta
pastronte kété vend nga frymérat e kéqija, por nuk kishte mundur sepse kishte
hasur shumé pengesa. Késhtu, shén Kirili iu lut Peréndisé t'i jepte ndihmén dhe
fuqginé e Tij pér t'i larguar demonét nga ai vend. Né éndérr, njé engjéll i Zotit, i tha
gé te dérgojé atje lipsanét e shenjté té Anargjendéve té shenjté Kir dhe Joan.

Pa u vonuar, shenjti zbatoi porosiné e engjéllit dhe menjéheré mrekullia u bé. Sapo
solli lipsanet e Anargjendéve té Shenjté, demonét u larguan. Né até vend, i cili u bé
mé pas vend shérimesh, u ndértua njé kishé né emér té Anargjendéve. Kur u bé
Sinodi Il Ekumenik né Efes, né vitin 431 pas Krishtit, Kirili ishte kryetar dhe
kontribuoi né rrézimin e herezive té Nestorit pér personin e Hyjlindéses. Sipas
Nestorit, Shén Maria nuk kishte lindur Krishtin Peréndi, por Krishtin njeri, te i Cili mé
pas hyri Fryma e Shenjté.

Kirili u njoh si theolog i madh dhe mbrojtés i orthodhoksisé kundér nestorianizmit.

